
Beth yw rol yr IPCC?

Sefydlwyd yr IPCC gan Ddeddf Diwygio’r Heddlu 2002 a daeth yn weithredol yn 2004. Ei

brif swyddogaeth statudol yw cynyddu hyder y cyhoedd yn system gwynion yr heddlu yng
Nghymru a Lloegr. Mae’n gwneud hyn trwy ymchwilio i’r cwynion mwyaf difrifol a’r honiadau o
gamymddygiad yn erbyn yr heddlu yng Nghymru a Lloegr, ac ymdrin ag apeliadau gan bobl
nad ydynt yn fodlon ar y ffordd y mae’r heddlu wedi trin eu cwyn. Mae’r IPCC yn annibynnol
ac mae’n gwneud ei benderfyniadau yn hollol annibynnol oddi ar yr heddlu, y llywodraeth a’r
achwynwyr, a Llywodraeth y Deyrnas Unedig a Llywodraeth Cymru.

Mae Comisiynwyr Gweithredol yn goruchwylio ac yn cymryd cyfrifoldeb terfynol am
ymchwiliadau’r IPCC. Yn 6l y gyfraith, rhaid i Gomisiynwyr fod heb erioed wasanaethu fel
swyddog heddlu.

Yn Ebrill 2006, ehangwyd cylch gorchwyl yr IPCC i gynnwys cwynion difrifol yn ymwneud a
staff yn yr Asiantaeth Troseddau Cyfundrefnol Difrifol a Chyllid a Thollau Ei Mawrhydi (pan fydd
swyddogion HMRC yn defnyddio pwerau ‘tebyg i’r heddlu’). Yn Chwefror 2008 gwelwyd ei
awdurdod yn ehangu ymhellach i gynnwys Asiantaeth Ffiniau’r Deyrnas Unedig ar sail debyg i'r
HMRC.

Mae gan yr IPCC tua 450 o staff yn gweithio mewn pum lleoliad yng Nghymru a Lloegr ac mae
ganddo gyllideb o tua £37 miliwn y flwyddyn.



Beth mae’r IPCC yn ei wneud?

Mae’r IPCC yn ymdrin a:

Atgyfeiriadau

Os bydd rhywun yn marw neu’n dioddef anaf difrifol yn dilyn cyswillt & swyddog yr heddlu

neu aelod o staff yr heddlu, rhaid i’r llu dan sylw, yn &l y gyfraith, atgyfeirio’r digwyddiad at

yr IPCC - hyd yn oed pan na fydd cwyn wedi cael ei chyflwyno ac na honnir bod unrhyw
gamymddygiad. Yn ogystal & marwolaethau ac anafiadau difrifol, rhaid i luoedd hefyd atgyfeirio
rhai digwyddiadau eraill at yr IPCC, er enghraifft, y rhai sy’n ymwneud a llygredd. Yn 2010/11, fe
wnaeth yr IPCC ymdrin & thua 2,500 o atgyfeiriadau.

Cwynion

Mae’r IPCC yn ymchwilio i’r materion a’r cwynion mwyaf difrifol sy’n ymwneud ag ymddygiad
swyddog neu aelod o staff yr heddlu. Rhaid i gwynion fod am ymddygiad unigolyn sy’n
gwasanaethu’r heddlu ac ni allant fod am gynnwys polisi’r heddlu yn lleol neu sut y mae’r
gwasanaeth hwnnw wedi ei drefnu. Yn 2009/10, fe gyflwynwyd tua 30,000 o gwynion yn erbyn yr
heddlu. Gwnaed tua 11,000 o’r rhain yn uniongyrchol i’r IPCC.

Apeliadau

Gall yr IPCC ystyried apél i’r rheswm pam bod yr heddlu wedi peidio & chofnodi cwyn, y broses
Datrysiad Lleol neu ganlyniad ymchwiliad lleol neu a oruchwylir. Yn 2010/11, fe wnaeth yr IPCC
ymdrin & thua 6,300 apél.

Mae gan yr IPCC hefyd rdl ganolog wrth gyfrannu at welliannau yn arferion yr heddlu. Mae’r
IPCC wedi cyhoeddi bwletinau Dysgu’r Gwersi cyson i dynnu sylw at welliannau ac arfer gorau
i heddluoedd ac eraill. Cyhoeddir y Bwletinau hyn yn www.learningthelessons.org.uk

Yn flynyddol, mae Adroddiad Blynyddol yr IPCC yn cael ei roi ger bron y Senedd yn San Steffan.
Mae’r adroddiad hwn yn cynnwys gwybodaeth fanwl am y galw am wasanaethau’r IPCC a
pherfformiad y sefydliad wrth gyflawni’r gofynion hyn, ynghyd & chyfrifon y sefydliad.



Cyngor os...........

....Bydd eich etholwr yn dymuno cyflwyno cwyn yn erbyn yr heddlu

Gall cwynion gael eu cyflwyno yn uniongyrchol i’r heddlu dan sylw neu trwy’r IPCC. Nid oes gan
yr IPCC y grym i gofnodi cwynion - fe wneir hyn gan yr heddlu neu awdurdod heddlu perthnasol.
Mae hyn yn golygu, os bydd eich etholwr yn dewis anfon ei gwyn at yr IPCC, y bydd ar yr IPCC
angen ei hanfon at yr heddlu fel y gellir gwneud penderfyniad ar gofnodi neu beidio. Bydd ar yr
IPCC angen caniatad eich etholwr i wneud hyn. Heb y caniatad hwn, fel arfer ni fydd yr IPCC yn
medru anfon y gwyn ymlaen, sy’n golygu na fydd y gwyn yn cael ei thrin. Os bydd yr heddlu yn
penderfynu peidio cofnodi’r gwyn, bydd gan eich etholwr yr hawl i apelio at yr IPCC.

Fel Aelod Cynulliad, gallwch gyflwyno cwyn ar ran eich etholwr, ond unwaith eto bydd arnoch
angen ei ganiatad ysgrifenedig i wneud hyn.

Gellir cyflwyno cwynion mewn nifer o ffyrdd (ar y ffon, trwy e-bost, trwy’r post). Y ffordd fwyaf
effeithiol yw defnyddio ffurflenni ar-lein yr IPCC:

http://www.ipcc.gov.uk/index/complaints/your_complaint_/how_complaint.htm

Er mwyn cynorthwyo’r IPCC/heddlu i symud y gwyn yn ei blaen, dylai eich etholwr gynnwys
cymaint o’r wybodaeth ganlynol ag sy’n bosibl:

e  Beth ddigwyddodd, a phryd y digwyddodd
e Pwyoedd yn ymwneud &'r digwyddiad, a beth a ddywedwyd ac a wnaed

e A oedd unrhyw dystion ar wahan i’r achwynydd a’r unigolyn oedd yn gwasanaethu’r heddlu,
a ble gellir cysylltu &’r tystion

e Manylion am unrhyw ddifrod neu anaf a ddigwyddodd.

Nid yw cwynion am ‘gyfarwyddyd a rheolaeth’ neu faterion gweithredol yn cael eu cynnwys yng
nghylch gorchwyl yr IPCC. Os bydd gan eich etholwr unrhyw gwynion am y meysydd hyn, dylai
gysylltu & Phrif Gwnstabl yr heddlu dan sylw neu’r awdurdod heddlu perthnasol.

Isod mae rhai enghreifftiau o gwynion sy’n ymwneud ag ymddygiad a materion cyfarwyddyd a
rheolaeth:

Mae merch yn ei harddegau yn cael ei stopio gan yr heddlu a’i chwilio, yn 6l yr esboniad a roddir
gan y swyddog, am arfau tanio. Mae’n cwyno na ddylai hi fod wedi cael ei stopio. Mae hyn yn
gwyn ddylai gael ei chofnodi dan Ddeddf Diwygio’r Heddlu.

Mae prif swyddog wedi ceisio a chael yr hawl cyfreithiol angenrheidiol i swyddogion stopio

a chwilio aelodau o’r cyhoedd ym mhob gorsaf reilffordd yn ardal yr heddlu, dan y Ddeddf
Terfysgaeth. Mae aelod o’r cyhoedd (nad yw wedi ei stopio eto) yn cwyno y bydd mewn perygl|
o gael ei stopio heb reswm. Penderfyniad cyfarwyddyd a rheolaeth yw hyn ac nid yw’n gwyn 'y
dylid ei chofnodi dan Ddeddf Diwygio’r Heddlu.



Cyngor os...........

....Bydd eich etholwr eisoes wedi cyflwyno cwyn yn erbyn yr heddlu

Bydd raid i'r heddlu perthnasol benderfynu a yw’r gwyn yn un y dylid ei chofnodi dan y meini
prawf a nodir yn Neddf Diwygio’r Heddlu 2002. Os bydd yr heddlu yn penderfynu peidio
cofnodi’r gwyn, bydd gan eich etholwr yr hawl i apelio at yr IPCC.

Wedi eu cofnodi, mae’r rhan fwyaf o gwynion yn cael eu trin gan yr heddlu dan sylw. Yn aml
mae hyn yn cael ei wneud trwy ddefnyddio proses a elwir yn Ddatrysiad Lleol, sy’n golygu bod
y swyddogion a/neu eu goruchwylwyr yn esbonio a datrys materion yn uniongyrchol gyda’r
achwynydd. Mae’r IPCC yn annog y broses hon pan fydd yn addas gan mai dyma, yn aml, yw’r
ffordd fwyaf cymesur, prydlon ac effeithiol o ddatrys pryderon pobl. Ni all cwynion sy’n cael

eu trin yn y modd hwn arwain at weld gweithdrefnau camymddygiad yn cael eu gweithredu yn
erbyn unrhyw swyddog nac aelod o staff yr heddlu. Dim ond gyda chytundeb yr unigolyn sy’n
cyflwyno’r gwyn y gellir cynnal Datrysiad Lleol.

Bydd cwynion mwy difrifol (neu mewn amgylchiadau pan na fydd yr achwynydd yn cytuno ar
Ddatrysiad Lleol) yn gofyn am ymchwiliad lleol gan yr heddlu perthnasol. Cynhelir yr
ymchwiliadau hyn yn gyfan gwbl gan yr heddlu - fel arfer gan swyddog o Adran Safonau
Proffesiynol yr heddlu ei hun, sydd ar wahan yn weithredol i'r swyddog/ion y cwynwyd
amdanynt. Mae’r IPCC yn disgwyl i bob ymchwiliad fod yn gymesur i sicrhau bod ffocws
pendant i adnoddau ymchwiliol, er budd y cyhoedd, a’u bod yn cael eu defnyddio yn effeithlon a
theg. Mae gan achwynwyr hawl i apelio at yr IPCC ar ddiwedd yr ymchwiliad lleol.

Dim ond y materion mwyaf difrifol y mae’r IPCC yn eu hymchwilio, neu’r rhai sydd mewn perygl
o danseilio hyder y cyhoedd yn yr heddlu. Mae tri math gwahanol o ymchwiliad ar gael i'r IPCC

- a oruchwylir, a reolir ac annibynnol. Esbonnir y rhain isod. Bydd Comisiynwyr, ynghyd &’r tim
ymchwilio, yn ystyried y ffeithiau ym mhob achos ac yn penderfynu pa fath o ymchwiliad fydd yn
cael ei gynnal.

Ymchwiliadau a oruchwylir

A gynhelir gan yr heddlu dan eu cyfarwyddyd a’u rheolaeth eu hunain. Bydd yr IPCC yn nodi
beth ddylai’r ymchwiliad edrych arno ac yn cael adroddiad yr ymchwiliad pan fydd wedi ei
gwblhau. Cynhelir tua 75 y flwyddyn.

Ymchwiliadau a reolir
Cynhelir gan yr heddluoedd dan gyfarwyddyd a rheolaeth yr IPCC. Cynhelir tua 75
y flwyddyn.

Ymchwiliadau annibynnol

Cynhelir gan ymchwilwyr yr IPCC ei hun a’i oruchwylio gan Gomisiynydd yr IPCC. Mewn
ymchwiliad annibynnol, mae gan ymchwilwyr yr IPCC yr holl bwerau sydd gan yr heddlu eu
hunain. Cynhelir tua 160 y flwyddyn.



Cyngor os...........

....Bydd eich etholwr am apelio at yr IPCC

Mae’r IPCC yn ystyried apeliadau gan achwynwyr ynglin a:

e methiant heddlu i gofnodi cwyn

e vy broses Datrysiad Lleol

e canlyniad ymchwiliad lleol neu a oruchwylir.

Gellir cyflwyno apeliadau trwy ddefnyddio’r ffurflen ar-lein berthnasol:
http://www.ipcc.gov.uk/index/info_leaflets/appealing_leaflets.htm

Rhaid i’r IPCC dderbyn apeliadau cyn pen 28 diwrnod o ddyddiad y llythyr a gafwyd gan yr
heddlu naill ai’n hysbysu’r achwynydd am benderfyniad i beidio & chofnodi neu ganlyniad
ymchwiliad i gwyn. Nid oes raid ystyried unrhyw apeliadau a dderbynnir tu allan i’r terfynau
amser hyn.

Ar 6l i’'r ffurflen apelio gael ei derbyn, bydd yr IPCC yn anfon llythyr cydnabod at eich

etholwr. Bydd yr IPCC yn dweud wrth yr heddlu perthnasol am yr apél ac yn gofyn am unrhyw
bapurau cefndir ganddynt. Ar 6l cael y wybodaeth hon, gall yr IPCC asesu’r apél a
phenderfynu ar y canlyniad.

Os bydd yr IPCC yn cadarnhau’r apél, byddant yn rhoi cyfarwyddiadau i’'r heddlu neu awdurdod
heddlu perthnasol am ba gamau y mae’n rhaid iddynt eu cymryd. Bydd yr IPCC yn dweud wrth
eich etholwr yn ysgrifenedig pa gyfarwyddiadau sydd wedi cael eu rhoi i'r heddlu a beth sy’n
digwydd nesaf.

Os na fydd yr IPCC yn cadarnhau’r apél, bydd yn ysgrifennu at yr etholwr yn esbonio pam bod
hyn yn wir.

Wrth greu’r IPCC a'r system gwynion yn Neddf Diwygio’r Heddlu, fe benderfynodd Senedd San
Steffan na ddylid cael hawl i apelio yn erbyn penderfyniad yr IPCC na hawl i atgyfeirio at unrhyw
ombwdsmon arall. Mae’r IPCC yn cael ei reoli gan yr egwyddor gyfreithiol functus officio. Mae
hyn yn golygu mai dim ond gan y Llysoedd drwy’r broses adolygiad barnwrol y gellir gwrthdroi
unrhyw benderfyniad.



Taflenni Gwybodaeth yr IPCC

Mae’r IPCC yn cynhyrchu nifer o daflenni gwybodaeth sy’n esbonio’r cyfnodau gwahanol yn'y
broses gwynion. Gall y rhain fod yn ddefnyddiol i’ch etholwyr a gellir eu lawr lwytho
o wefan yr IPCC neu eu hanfon fel copi caled os gofynnir amdanynt.

http://www.ipcc.gov.uk/index/complaints/info_leaflets.htm

Y taflenni sydd ar gael yw:

Canllaw i waith yr IPCC

Sut i wneud cwyn yn erbyn yr heddlu

Delio &’ch cwyn trwy ddatrysiad lleol

Apelio yn erbyn peidio & chofnodi eich cwyn dan Ddeddf Diwygio’r Heddlu 2002
Apelio yn erbyn ymchwiliad yr heddlu i’ch cwyn

Apelio yn erbyn y broses Datrysiad Lleol

Chi a system gwynion yr heddlu (i swyddogion a staff yr heddlu)

Cwynion yn erbyn swyddogion HMRC

Cwynion yn erbyn aelodau o SOCA

Cwynion yn erbyn staff UKBA



Rhagor o Wybodaeth

Mae rhagor o wybodaeth am yr IPCC a system gwynion yr heddlu ar gael ar wefan yr IPCC
yn www.ipcc.gov.uk

Er mwyn gofyn am gopiau o’n llyfrynnau, neu i gael cyngor ar ymdrin ag achos yn eich etholaeth,
cysylltwch & Swyddog Seneddol yr IPCC, Lianne Corris ar 020 7166 3185 neu
lianne.corris@ipcc.gsi.gov.uk

Comisiwn Cwynion Annibynnol yr Heddlu
Ffén: 08453 002 002
Ffacs: 020 7404 0430
E-bost: enquiries@ipcc.gsi.gov.uk
Cyfeiriad: IPCC, 90 High Holborn, London, WC1V 6BH
IPCC Eastern Business Park, Wern Fawr Lane, St Mellons, Cardiff, CF3 5EA.

